
ஆயிரம் உடையான் அமர்ந்திருப்பான்; அரைப்பணம் உடையான் ஆடி விழுவான். 

ஆயிரம் உளி வாய்ப்பட்டு ஒரு லிங்கம் ஆக வேணும். 

ஆயிரம் எறும்பும் ஆனைப்பலம். 

ஆயிரம் கட்டு அண்டத்தைத் தாங்கும். 
2285


ஆயிரம் கட்டு ஆனைப் பலம். 

ஆயிரம் கப்பியில் நழுவின சுப்பி. 

ஆயிரம் கல நெல்லுக்கு ஓர் அந்துப் பூச்சி போதும். 

ஆயிரம் காக்கைக்கு ஒரு கல். 

ஆயிரம் காக்கைக்குள் ஓர் அன்னம் அகப்பட்டது போல. 
2290
 

ஆயிரம் காலத்தில் ஆனி அடி அருகும்; தேக்கு நீர் வற்றும்; தேவதாரு பால் வற்றும். 

ஆயிரம் காலத்துப் பயிர். 

ஆயிரம் காலம் குழலில் இட்டாலும் நாயின் வால் நிமிர்ந்து விடுமா? 

ஆயிரம் காலே அரைக்காற் பணம். 

ஆயிரம் காலே மாகாணி. 
2295
 

ஆயிரம் குணத்துக்கு ஒரு லோப குணம் தட்டு. 

ஆயிரம் குணம் ஒரு லோப குணத்தால் தட்டும். 

ஆயிரம் குதிரையை அற வெட்டின சிப்பாய்தானா இப்போது பறைச் சேரியில் நாயோடு பங்கம் அழிகிறான்? 

ஆயிரம் குருடர்கள் சேர்ந்தாலும் சூரியனைப் பார்க்க முடியுமா? 

ஆயிரம் கொடுத்து ஆனை வாங்கி அங்குசம் வாங்கப் பேரம் பண்ணினானாம்.  
2300
 

ஆயிரம் கொடுத்து ஆனை வாங்குகிறோமே, அது பல் விளக்குகிறதா? 

ஆயிரம் கோவிந்தம் போட்டாலும் அமுது படைக்கிறவனுக்கு அல்லவோ தெரியும் வருத்தம்? 

ஆயிரம் கோழி தின்ற வரகு போல். 

ஆயிரம் செக்கு ஆடினாலும் அந்திக்கு எண்ணெய் இல்லை. 

ஆயிரம் சொல்லுக்கு அரை எழுத்து. 
2305
 

ஆயிரம் சொன்னாலும் அவிசாரி சமுசாரி ஆவாளா? 

ஆயிரம் தடவை சொல்லி அழுதாச்சு.

		 இப்பக்கம் கடைசியாக 8 ஆகத்து 2020, 23:26 மணிக்குத் தொகுக்கப்பட்டது.

